
Adeiladodd Cyfoeth Naturiol Cymru amddiffynfeydd llifogydd yn nhref Rhuthun yn dilyn y 
llifogydd yn 2000. Mae'r rhain yn amddiffyn eiddo rhag llifogydd yn ardaloedd Cae Ddôl, 
Stryd Mwrog, Stryd Clwyd, Ffordd Dinbych ac ar hyd Ffordd y Parc. Rydym yn archwilio a 
chynnal yr amddiffynfeydd hyn yn rheolaidd. 
 
Ni allwn atal pob llifogydd rhag digwydd ac mae Ruthin wedi profi llifogydd sylweddol yn 
ystod y blynyddoedd diwethaf - yn fwyaf arbennig ym mis Tachwedd 2012 ac ym mis 
Ionawr 2021, gan effeithio ar eiddo, ffyrdd a gorlifo darnau mawr o dir. 
 
Rydyn ni'n gwybod pa mor ddinistriol y gall llifogydd fod, ac rydyn ni'n gweithio'n galed i 
leihau risg llifogydd i'r gymuned leol. 
……… 
 
Dyma ddiweddariad ar ein gwaith i helpu i leddfu risg llifogydd, yn dilyn argymhellion 
adroddiad ymchwilio i lifogydd Storm Christoph, a gyhoeddwyd ym mis Ionawr 2021. 
 
Gwaith hyd yma ac wedi'i drefnu dros y flwyddyn nesaf…. 
 
• Rydym wedi cwblhau arolwg o gynllun rheoli risg llifogydd Rhuthun ac wedi gwirio cyflwr 
yr argloddiau. Roedd y diffygion yn cynnwys rhwystrau coed sydd bellach wedi'u clirio. Bu 
rhywfaint o ddifrod i'r wal amddiffyn rhag llifogydd, ger yr orsaf betrol, sydd bellach yn cael 
ei hatgyweirio. Mae gwaith i atgyweirio difrod wal ger yr orsaf dân yn dal i gael ei drafod 
gan fod angen mynediad ar draws tir y Weinyddiaeth Amddiffyn. 
 
• Yn dilyn y llifogydd, adeiladwyd wal o fagiau tywod dros dro ar hyd Cae Ddôl i gynyddu 
safon yr amddiffyniad ar gyfer eiddo ar strydoedd Mill a Clwyd. Rydym wedi dychwelyd i'r 
safle lawer gwaith i atgyweirio difrod i’r wal fagiau tywod. Mae ffensys dros dro yn dal i 
fodoli mewn rhai mannau i atal difrod i'r arglawdd llifogydd. 
 
• Bydd ein tîm lleol yn dechrau gweithio ganol mis Hydref i ddod ag uchder y brig ar hyd 
arglawdd Cae Ddôl yn ôl i'w lefel wreiddiol. Bydd wal y bagiau tywod yn cael ei symud wrth 
i'r gwaith gael ei gwblhau. Bydd bagiau tywod yn cael eu gadael at ddefnydd y gymuned. 
 
Gwaith sy’n cychwyn rwan ac wedi'i drefnu ar gyfer y pum mlynedd nesaf 
 
• Rydym yn gweithio gyda Chyngor Sir Ddinbych i wella ein hymgysylltiad cymunedol. 
Rydym eisoes wedi cyfarfod â'r Cyngor Tref ac mae cefnogaeth leol i sefydlu Grŵp 
Partneriaeth Llifogydd dan arweiniad y gymuned, gyda CNC a’r Cyngor Sir yn aelodau 
craidd, yn gweithio ochr yn ochr â chynrychiolwyr cymunedol. Bydd hwn yn darparu fforwm 
cyfathrebu cadarn. 

• Cynhyrchwyd Cynllun Llifogydd Cymunedol ar gyfer Afon Clwyd yng Ngwasanaeth 
Rhybuddion Llifogydd Glasdir, mewn partneriaeth â'r 13 Warden Llifogydd, Cyngor Sir 
Ddinbych a'r Gwasanaethau Brys, yn dilyn llifogydd Tachwedd 2012. Mae'r cynllun yn 
darparu cyswllt cyfathrebu clir rhwng yr holl sefydliadau perthnasol pan gyhoeddir 
rhybuddion lifogydd. Mae hefyd yn darparu rhifau cyswllt uniongyrchol i adrodd unrhyw 
faterion yn uniongyrchol i swyddogion ar ddyletswydd 24 awr bob dydd. Trwy ffurfio Grŵp 
Partneriaeth Llifogydd, gallwn weithio tuag at Gynllun Llifogydd Cymunedol ar gyfer y ddwy 
ardal gwasanaeth rhybuddio llifogydd arall yn y dref. 
 
• Mae data newydd yn ein helpu i ddiweddaru'r model llifogydd ar gyfer Rhuthun, gan roi 
darlun mwy cywir o lifogydd rwan ac yn y dyfodol, gan ystyried newid yn yr hinsawdd. Yn 
seiliedig ar hyn, byddwn yn adolygu risg llifogydd Rhuthun ac a yw'r cynllun rheoli risg 
llifogydd yn addas at y diben. 
 
• Defnyddiwyd y model llifogydd newydd i brofi opsiynau ar gyfer gwella'r darn o arglawdd 
lle death dŵr dros y top yng Nghae Ddôl. Mae'n dangos y byddai unrhyw waith i godi'r 
arglawdd yma yn peryglu achosi llifogydd i eiddo mewn man arall yn Rhuthun. Felly, mae 
hyn wedi'i ddiystyru. Yn lle hynny, bydd hyd yr arglawdd a orlifodd, sydd ychydig yn is na 
gweddill yr arglawdd, yn cael ei godi i’w lefel wreiddiol, tra hefyd yn gwella'r gorchudd 
glaswellt. 
 
• Mae'r modelu yn dangos bod llifoedd a ragwelir yn yr afon wedi cynyddu ers i'r cynllun 
gwreiddiol gael ei adeiladu, yn ôl pob tebyg oherwydd newid yn yr hinsawdd. Bydd y 
modelu llifogydd yn cael ei ddiweddaru ymhellach, i gynnwys cynllun dargyfeirio Stryd 
Mwrog, yn gynnar yn 2022. Yna bydd hwn yn cael ei ddefnyddio i gefnogi asesiad 
cychwynnol o'r gofyniad i wella rheolaeth risg llifogydd ledled Rhuthun. 
 
• Byddwn hefyd yn ymchwilio i'r posibilrwydd o gynhyrchu model sy'n rhagweld 
digwyddiadau llifogydd, a fyddai'n caniatáu mwy o amser ar gyfer darogan llifogydd, gan 
helpu'r gymuned i baratoi'n well. 

………………… 
 
Gwasanaeth Rhybuddion Llifogydd ar gyfer cymuned Rhuthun 
Mae'r tri gwasanaeth rhybuddio llifogydd yn Rhuthun yn cynnwys 545 eiddo. Mae'r 
Ardaloedd Rhybudd Llifogydd fel a ganlyn: 
• Afon Clwyd yn Nhref Rhuthun - 332 eiddo 
• Afon Clwyd yn Lôn Fawr, Rhuthun - 64 eiddo 
• Afon Clwyd yn Glasdir, Rhuthun - 149 eiddo 
 
Os nad ydych eisoes wedi cofrestru i dderbyn rhybuddion llifogydd am ddim gallwch 
wneud hyn trwy ymweld â'n gwefan www.cyfoethnaturiol.cymru/llifogydd neu gysylltu â 
Floodline ar 0345 988 1188. 

 
Gwybodaeth bellach 
Anfonwch unrhyw ymholiadau am faterion llifogydd i: 
Rhybuddio.hysbysu.gogledd@cyfoethnaturiol.cymru a chaiff eich cais ei nodi a’i ateb cyn 
gynted ag y bo modd. Neu ffoniwch 03000 65 3000 a gofyn am y tîm rhybuddio a hysbysu 
yn y gogledd.   

http://www.cyfoethnaturiol.cymru/llifogydd
mailto:Rhybuddio.hysbysu.gogledd@cyfoethnaturiol.cymru%20.wales

Map yn dangos gwasanaeth rhybuddion llifogydd Ruthun  
 


